
VITAMINLAR VA UNING BIOKIMYOVIY AHAMIYATI 

 

S.F. Sultonova 

Buxoro davlat tibbiyot instituti biokimyo kafedrasi assistenti 

 

Annotatsiya: Vitaminlar organizmdagi ko'plab biokimyoviy jarayonlarni tartibga 

soluvchi biologik faol moddalardir. Hozirgi sharoitda insoniyat hayoti va ovqatlanishining 

o'ziga xos xususiyatlari ularning barcha vitaminlarga bo'lgan ehtiyojini faqat oziq-ovqat 

bilan to'liq qondirishga imkon bermaydi. Shu munosabat bilan, odam tanasini qo'shimcha 

vitaminlar bilan ta'minlash maqsadga muvofiqdir, bu esa multivitaminli preparatlarni 

individual qabul qilish orqali ta'minlanishi mumkin. Quyida  vitaminlarning 

adabiyotlarning sharhi va tahlili bayon qilingan. 

Kalit so'zlar: vitamin, gipovitaminoz, vitamin-mineral kompleks. 

 

Odam va hayvon organizmiga doimo ovqat bilan oqsil, yog„, karbonsuv va mineral 

tuzlar  tushib turadi.   Shunday bo„lsada  moddalar  almashinuvida  kamchiliklar va 

kasalliklar paydo bo'lishi kuzatiladi. Demak, ovqat bilan  organizmga tushadigan asosiy 

ovqat mahsulotlaridan boshqa  yana bir narsa yetishmasligi  natijasida organizimda  

o„zgarishlar paydo bo‟ladi.  Bu moddalar vitaminlardir. Vitaminlar  almashtirib 

bo‟lmaydigan ovqat omillarining eng asosiy tarkibiy qismidir[1]. 

Vitaminlar  organizmning hayotiy faoliyati, ko'payishi, o'sishi uchun kerakli,  

kimyoviy  tarkibi jihatidan har  xil  past  molekulali moddalar guruhidir.   

Vitaminlarning odam organizmida sintezlanmasligi  ular uchun  xarakterli  

xususiyatlardir. Ayrim vitaminlar masalan   B6, B12, pantoten va folein kislotasi ichak 

mikroflorasi   yordamida, nikotin  kislota triptofandan sintezlanadi. Vitaminlar odam 

organizmida yashaydigan mikroorganizmlar tomonidan sintezlanib turiladi. Lekin 

organizim sintezlagan vitaminlar  sutkalik ehtiyojini qondira olmaydi hamda plastik 

materiallar va energiya manbai sifatida vazifa bajarolmaydi[2]. 

Organizimning vitaminlarga bo„lgan sutkalik ehtiyoji mg larda С - 0,07 g, B6,- 

0,002 g, B12 - 0,000003g . Vitaminlar biokimyoviy jarayonlarga ta ‟sir qiladi 

organizmga juda kam miqdorda ovqat bilan tushadi va bu moddalar almashinuvini va 

fiziologik funksiyalarni buzadi, avitaminoz va gipovitaminoz kasalliklarni keltirib 

chiqaradi. Vitaminlar  fermentlarning faol guruhiga kirib, kofermentlik funksiyasini 

bajaradi.Yog'da eruvchi vitaminlarning  odam organizmida yig'ilish xususiyati mavjud.  

Ovqatlar bilan yog'da eruvchi vitaminlarni ko'proq qabul qilish ularning  

konsentratsiyasi organizmdagi lipidlarni me‟yoridan orttirib, funksional buzilishlarga  

ya‟ni gipervitaminozga olib kelishi mumkin[3]. 

Organizmda suvda eruvchi vitaminlar  zahiralanmaydi, shuning sababdan ularning 

ta‟siri katta emas. Suvda eruvchi vitaminlaming ovqat  ratsionida konsentratsiyasining  

kam bo'lishi yoki bo'lmasligi moddalar almashinuvida maxsus buzilishlarni juda tez 

keltirib chiqaradi. Organizm hayotiy faoliyatida barcha vitaminlar bir xil rol 

o'ynamaydi. Ba‟zi vitaminlarning yetishmasligi moddalar almashinuvining buzilishiga 

sabab bo„ladi, boshqasining yetishmasligi fiziologik funksiyani cheklashi, ko'proq vaqt 

yetishmasligi esa sog'liqning buzilishiga va o'limga olib kelishi mumkin[4]. 

Vitaminlar beri-beri, singa kabi kasalliklarni o‟rganish jarayonida kashf etilgan. 

Organizm to„qimalardagi vitaminlar konsentratsiyasi pasayib qoladigan holatlar 

gipovitaminozlarni keltirib chiqaradi. Ularning  ovqat tarkibida yetishmasligi yoki 

me‟da – ichak yo„lida so„rilishining izdan chiqishi natijasida paydo bo„ladi[5]. 

Gipovitaminozlar klinik jihatdan juda tez namoyon bo„ladi. B12 vitaminining 

yetishmovchiligi xavfli anemiya, vitamin C yetishmovchiligi lavsha, B1 vitaminining 

yetishmovchiligi beri-beri kabi kasalliklarning paydo bo„lishiga olib keladi. 

Gipovitaminozlarni  davolash maqsadida  organizmga vitaminlar yuborish samarali 

natija beradi. Kasallikning kuchayib ketishi o‟limga olib keladi[6]. 

Ovqatlanishning izdan chiqishi, ayniqsa shahar aholisi orasida qish kunlarida 

sabzavotlarning yetarli iste‟mol qilinmasligi, meva –sabzavotlarni uzoq saqlanishi 

tufayli vitaminlarning kamayishi kuzatiladi. Osiyo, Afrika va Janubiy Amerika 

davlatlarining ayrim hududlarida aholi bir xil o„simlik tabiatiga ega bo„lgan ovqat 

mahsulotlarini iste‟mol qilganda avitaminoz holatlari uchraydi[7]. 

Antibyotiklar, sulfanilamidlar ichak mikroflorasini susaytirib qo„yadi, bunig 

natijasida gipovitaminozlar kelib chiqadi. Gipovitaminozlarning irsiy shaklda  yuzaga 

kelishi vitaminning kofermentga aylanishida  ishtirok etuvchi fermentning irsiyatga 

aloqador  nuqsoni bo„lsa, ayni koferment yetishmaydi. Buning natijasida to„qimalarda 

vitamin konsentratsiyasi yuqori bo„lsada tegishli vitamin yetishmovchiligi kuzatiladi[8]. 

